
INSTRUKSIES EN INLIGTING 
 
Lees die volgende instruksies sorgvuldig deur voordat die vrae beantwoord word:   
 
1. 
 
2. 
 
3. 
 
4. 
 
 
5. 
 
6. 
 
 
7. 
 
 
8. 
 
9. 
 
10. 
 
11. 

Beantwoord AL die vrae. 
 
Skryf AL die antwoorde in die ANTWOORDEBOEK neer. 
 
Begin elke vraag se antwoord boaan 'n NUWE bladsy. 
 
Nommer die antwoorde korrek volgens die nommeringstelsel wat in hierdie 
vraestel gebruik is. 
 
Skryf netjies en leesbaar. 
 
Indien antwoorde NIE volgens die instruksies by elke vraag aangebied word 
nie, sal kandidate punte verbeur. 
 
ALLE tekeninge moet met 'n potlood gemaak word en byskrifte met blou of 
swart ink. 
 
Gebruik diagramme en vloeidiagramme slegs wanneer dit versoek word. 
 
Die diagramme in die vraestel is NIE noodwendig volgens skaal geteken nie. 
 
Grafiekpapier mag NIE gebruik word nie. 
 
Nie-programmeerbare sakrekenaars en passers mag gebruik word. 

AFDELING A 
 
VRAAG 1 
 
1.1 Verskeie moontlike opsies word as antwoorde vir die volgende vrae verskaf.  

Kies die korrekte antwoord en skryf slegs die letter (A - D) langs die 
vraagnommer (1.1.1 - 1.1.6) in die antwoordeboek neer, byvoorbeeld               
1.1.7   D. 

  

 
 1.1.1 Watter een van die volgende verrig 'n funksie wat die 

TEENOORGESTELDE van die van 'n chloroplas is?  
  

 
 A 

B 
C 
D 

Leukoplas 
Nukleolus 
Chromosoom 
Mitochondrium 

  

 
 1.1.2 Die funksie van die nukleolus is ook verwant aan die funksionering 

van die … 
  

 
 A 

B 
C 
D 

chloroplas. 
plasmalemma.     
mitochondrium. 
ribosome.     

  

 
 1.1.3 In watter van die volgende selle sou jy verwag dat mitochondriums  

in die grootste getalle sal voorkom? 
  

 
 A 

B 
C 
D 

Beenselle  
Selle wat vet berg  
Spierselle  
Senuweeselle 
  

  

 
 1.1.4 Watter van die volgende toon die korrekte pad aan wat lug tydens 

inaseming beweeg? 
  

 
 A 

B 
C 
D 

Tragea � brongus � brongiole � alveolus 
Alveolus � brongiole � tragea � brongus 
Alveolus � brongiole � brongus � tragea 
Brongus � brongiole � tragea � alveolus 

 VRAAG 1.1.5 en 1.1.6 verwys na onderstaande vloeidiagram.   
 
  
 
   
 
 
 
 
 1.1.5 Watter proses word deur X en Y onderskeidelik voorgestel?   
 

 X Y 
A Respirasie Fotosintese 
B Fotosintese Respirasie 
C Transpirasie Fotosintese 
D Fotosintese Transpirasie 

 
 1.1.6 Sonligenergie …   
 
 A 

B 
C 
D 

is nie by hierdie prosesse betrokke nie. 
word deur beide X en Y benodig. 
word deur Y benodig en deur X vrygestel. 
word slegs deur X benodig. (6 x 2) 

  
 
 
(12) 

 

O2 en glukose 

CO2 en water 
X Y 

1.2 Gee die korrekte biologiese term vir elk van die volgende beskrywings.  Skryf 

slegs die term langs die vraagnommer (1.2.1 - 1.2.8) neer. 
  

 
 1.2.1 

 
1.2.2 
 
 
1.2.3 
 
 
1.2.4 
 
 
1.2.5 
 
1.2.6 
 
1.2.7 
 
1.2.8 

Die vloeibare matrys wat in die chloroplas aangetref word 
 
Buise wat deel is van die uitgebreide membraanstelsel wat dwars-
deur die sitoplasma gevind word 
 
Die platform van die mikroskoop waarop die voorwerpglasie geplaas 
word 
 
Die struktuur van 'n mikroskoop wat die hoeveelheid lig wat deur die 
voorwerpglasie beweeg, beheer 
 
'n Groep selle wat dieselfde lyk met dieselfde oorsprong en funksie 
 
Die membraan wat die oppervlak van die longe bedek 
 
Die pigment wat in blare voorkom wat lig vasvang 
 
Die proses waardeur koolstofdioksied deur die huidmondjies van die 
blare uitbeweeg (8 x 1) 

  
 
 
 
 
 
 
 
 
 
 
 
 
 
 
 
 
 
  (8) 

1.3 Pas die items in KOLOM B by die stellings in KOLOM A.  Skryf slegs die letter 

(A - K) langs die vraagnommer neer (1.3.1 - 1.3.7), byvoorbeeld 1.3.8   A. 
  

 
 KOLOM A  KOLOM B   
 
1.3.1 
 
 
1.3.2 
 
 
 
1.3.3 
 
 
1.3.4 
 
 
 
1.3.5 
 
 
 
1.3.6 
 
 
 
1.3.7 

 
Die energieryke koolhidraat wat 
tydens fotosintese gevorm word  
 
Die stof in bloed wat vir die 
vervoer van suurstof noodsaaklik 
is 
 
Verwarm, bevogtig en filtreer lug 
by mense 
 
Die beweging van watermolekules 
deur 'n differensieel-deurlaatbare 
membraan 
 
Baie weefsels wat saamgegroe-
peer is om 'n struktuur met 'n 
spesiale funksie te vorm 
 
Strukture wat binne-in 'n sel voor-
kom wat 'n spesifieke funksie 
verrig 
 
Strukture wat die genetiese 
kenmerke van 'n organisme dra 

 
A 
 

B 
 

C 
 

D 
 

E 
 

F 
 

G 
 

H 
 
I 
 
J 
 

K 

 
neusholte 
 
chlorofil 
 
siliums 
 
hemoglobien 
 
stysel 
 
orgaan 
 
organelle 
 
diffusie 
 
osmose  
 
sentromere 
 
chromosome 
 
 
                       

  
 
 
 
 
 
 
 
 
 
 
 
 
 
 
 
 
 
 
 
 
 
 
  
 

  (7 x1)  (7) 

1.4 Die onderstaande tabel toon die samestelling van bloed van drie verskillende 

persone. Bestudeer dit en beantwoord die vrae wat volg. 
  

 
 Rooibloedliggaampies 

per mm3 
Witbloedliggaampies 

per mm3 
Plaatjies per 

mm3 
Persoon A 7 500 000     560 250 000 
Persoon B 5 100 000 6 100 260 000 
Persoon C 2 200 000 5 000         500 

  
 1.4.1 Noem EEN funksie van elk van die volgende:   
 
 (a) 

(b) 
Rooibloedliggaampies 
witbloedliggaampies 

 (1) 
(1) 

 
 1.4.2 

 
 
1.4.3 
 
1.4.4 
 
1.4.5 
 
1.4.6 
 
 
1.4.7 
 
 
1.4.8 

Watter persoon (A, B of C) het heel waarskynlik 'n tekort aan yster 
in sy/haar  dieet? 
 
Verduidelik jou antwoord in VRAAG 1.4.2 hierbo. 
 
Watter persoon (A, B of C) is heel waarskynlik MIV-positief? 
 
Verduidelik jou antwoord in VRAAG 1.4.4 hierbo. 
 
Verduidelik waarom persoon C ekstra versigtig moet wees om nie 
sy/haar vel stukkend te krap of sny nie? 
 
Watter persoon (A of B) woon heel waarskynlik langs die kus (dit is 
by 'n lae hoogte bo seespieël)? 
 
Verduidelik jou antwoord in VRAAG 1.4.7 hierbo. 

  
(1) 

 
(2) 

 
(1) 

 
(2) 

 
 

(2) 
 
 

(1) 
 

(2) 
(13) 

1.5 Lees die onderstaande gedeelte en beantwoord die vrae wat daarop 

gebaseer is: 
  

 
  

Daar het 'n stukkie kos in Mike se keel vasgesit.  John het gesien dat Mike nie 
kan hoes, praat of asemhaal nie. Dit het ook gelyk asof hy sy bewussyn 
verloor. 
 
John het pas die Heimlich-maneuver/greep geleer ('n prosedure wat gebruik 
word wanneer iemand verstik). Hy het gedink dat dit sy kans was om sy 
vriend se lewe te red. Hy het vinnig agter Mike gaan staan, sy hande om  
Mike se middel geplaas en met al sy krag hard en vinnig opwaarts en 
inwaarts op Mike se maag gedruk. Binne 'n paar sekondes het die stukkie kos 
uit Mike se mond gevlieg en Mike het op die grond inmekaar gesak en 
geskree. 
 
John was verheug om te sien dat sy vriend lewendig was maar kon nie 
verstaan waarom dit gelyk het asof hy nog steeds in pyn verkeer het nie.  Hy 
het toe gesien dat Mike na sy sy gryp en van pyn gekla.  Mike is toe na die 
skool se kliniek geneem waar bevind is dat John per ongeluk twee van Mike 
se ribbes tydens die prosedure gebreek het. Toe Mike se ouers van die 
insident hoor, was hulle baie ongelukkig en het gedreig om John vir 
aanranding te dagvaar.  
 

  

 
 1.5.1 

 
 
1.5.2 
 
 
 
1.5.3 
 
 
 

Was dit reg van John om hierdie prosedure op sy vriend uit te 
voer? Gee 'n rede vir jou antwoord. 
 
Moet John deur Mike se ouers verantwoordelik gehou word vir 
Mike se besering wat hy veroorsaak het?  Gee 'n rede vir jou 
antwoord. 
 
Stel TWEE maniere voor waaraan jy kan dink waarop die skool kan 
verseker dat leerders weet wat om tydens enige noodgeval te 
doen. 
 

  
  (3) 
 
 
  
 
  (3) 
 
   
  (4) 
(10) 

 
 TOTAAL VRAAG 1: 

 
TOTAAL AFDELING A: 

  50 
 
 50 

AFDELING B 
 
VRAAG 2 
  
2.1 Die onderstaande diagram verteenwoordig die bou van 'n sel.  Bestudeer die 

diagram en beantwoord die vrae wat volg: 
  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 2.1.1 

 
2.1.2 
 
2.1.3 

Skryf die name van die dele wat A en C gemerk is, neer. 
 
Noem of die sel wat geteken is, 'n plantsel of 'n diersel is.      
 
Verskaf DRIE waarneembare redes vir jou antwoord in                 
VRAAG 2.1.3 hierbo. 
 

 (2) 
 
(1) 
 
 
(3) 
(6) 

 
 
 
 
 
 
 
 

 

 

A 
 
 
 
 
 
 

B 
 
 

 
C 
 

 
D 

2.2 Onderstaande diagram toon 'n sel wat mitose ondergaan.  

 
  

 
 
 
 
 
 
 
 
 
 
 
 
 
 
 
 
 
 
 
 
 
 

2.2.1 
 
2.2.2 
 
 
2.2.3 
 
 
2.2.4 

Hoeveel chromosome word in die bostaande diagram aangedui?  
 
Hoeveel chromosome sal in die dogterselle aan die einde van 
mitose in die bogenoemde sel aangetref word? 
 
Beskryf die voorkoms/kenmerke van die dogterselle wat gevorm 
word aan die einde van mitose van die sel hierbo. 
 
Verduidelik TWEE maniere waarop mitose biologies belangrik is. 

 (1) 
 
 
(1) 
 
 
(2) 
 
(2) 
(6) 

 
 
 
 
 
 
 
 
 
 
 
 
 
 
 
 

 

Sentromeer 
 

Chromatiede 

2.3 Lees die onderstaande gedeelte en beantwoord dan die vrae wat daarop ge-

baseer is: 
  

 
  

Kanker ontstaan as gevolg van onbeheerste mitose van liggaamselle. 'n 
Kankeragtige sel verdeel aanhoudend  om 'n groep eenvoudige selle te vorm 
wat nie hulle funksies doeltreffend kan verrig nie. Dit het tot gevolg dat 'n 
massa weefsel vorm wat 'n  VERGROEISEL of 'n GEWAS/TUMOR genoem 
word. 
 
'n Algemene wanopvatting is dat kanker ongeneeslik is.  Met 'n vroeë 
diagnose en behoorlike behandeling, kan die kanse op oorlewing baie goed 
wees.  As kanker egter eers na ander dele van die liggaam versprei het, is dit 
moeilik om dit te behandel en te genees.  Deesdae kan die behandeling wat 
gebruik word om kankerselle te vernietig, bestraling wees, wat hoë 
energiestrale gebruik om die kankerselle te vernietig, of chemoterapie, wat 
geneesmiddels/chemikalieë gebruik om die kankerselle te vernietig.  
Sommige van die newe-effekte van hierdie behandelings is haarverlies of 
naarheid. 
  

  

  
 
 
 

2.3.1 
 
2.3.2 
 
 
2.3.3 
 
 
 

Waarom, dink jy, glo baie mense dat kanker ongeneeslik is? 
 
Gee TWEE redes waarom jy dink dat daar meer mense is wat 
deesdae aan kanker ly in vergelyking met 30 jaar gelede? 
 
Kankerbehandeling is baie duur.  Hoe, dink jy, kan hierdie behan-
deling aan armes beskikbaar gestel word? 

 (2) 
 
 
(4) 
 
 
(2) 
(8) 

2.4 Tydens die Olimpiese Spele wat in 2004 in Athene gehou is, het 'n langaf-
standatleet 500 mλ van sy eie bloed laat verwyder, gestoor en 'n paar dae 
voordat hy aan 'n marathonwedloop deelgeneem het, het hy dit weer in sy lig-
gaam laat terugplaas.  Dit verhoog die hemoglobieninhoud van die bloed.  
Hierdie praktyk, wat as 'gedokterde bloed' bekend staan, word deur atletiek-
beamptes verbied. 
 

Bestudeer die onderstaande grafiek wat die hemoglobieninhoud van die bloed 
in die atleet se liggaam oor 'n periode van 35 weke toon en beantwoord die 
vrae wat volg: 

 2.4.1 Tydens watter week is die bloed uit die atleet se liggaam verwy-
der? 

  
  (1) 

 

 2.4.2 Hoveel weke het dit die atleet se hemoglobienvlak geneem om na 
normaal terug te keer nadat die bloed verwyder is? 

  
  (2) 

 

 2.4.3 Verduidelik watter voordeel hierdie atleet in vergelyking met 'n 
atleet wie se bloed nie 'gedokter' is nie, sal hê. 

  
  (2) 

 

 2.4.4 Hoekom, dink jy, is dit vir beamptes moeilik om die 'gedokterde 
bloed' op te spoor? 

  
  (2) 

 

 2.4.5 Beskou jy die praktyk van 'gedokterde bloed' as aanvaarbaar of 
nie? 

  
  (1) 

 

 2.4.6 Verduidelik jou antwoord in VRAAG 2.4.5 hierbo. 
 
 

TOTAAL VRAAG 2: 

   (2) 
(10) 
 
 30 

Bloed 
verwyder 

Bloed teruggeplaas 

Veranderinge in die hemoglobieninhoud van die bloed 
van 'n atleet oor 'n tydperk 



Lewenswetenskappe/VS1   13  DoE/November 2006 
NSS 

Kopiereg voorbehou  Blaai om asseblief 

 
VRAAG 3 
 
3.1 Lees die onderstaande gedeelte, bestudeer die tabel en beantwoord die vrae 

wat volg: 
  

 
  

Wanneer 'n kortafstandresies gehardloop word, verkry die liggaam die 
meeste van sy energie deur glukose na melksuur en koolstofdioksied af te 
breek. Dit verhoog die konsentrasie van melksuur in die bloed. Ekstra 
suurstof moet aan die liggaam voorsien word om hierdie melksuur te verbrand 
omdat die liggaam nie hoë melksuurkonsentrasies vir lang periodes kan 
hanteer nie.  
 
Die melksuurkonsentrasie in die bloed van 'n atleet is met gereelde intervalle 
gemeet. Die eerste lesing is voor die aanvang van die resies geneem. Die 
tweede lesing is aan die einde van die resies geneem. Daarna is vyf verdere 
lesings, met 10-minuut-intervalle onderskeidelik geneem. Die resultate word 
in die volgende tabel aangetoon. 
 

  

  
Tydintervalle 

(minute) 
Melksuurkonsentrasie 

(arbitrêre eenhede) 
0 15 

10 69 
20 87 
30 45 
40 30 
50 15 
60 15 

 
 3.1.1 

 
 
3.1.2 
 
 
 
3.1.3 
 
 
 
3.1.4 
 
 
 

Noem die tipe respirasie waarna daar in reëls 1 en 2 van die 
bogenoemde leesstuk verwys word. 
 
Stel TWEE maniere voor waarop die liggaam die hoeveelheid 
suurstof wat deur die longe ingeneem word om die melksuur te 
verbrand, kan verhoog.  
 
Gebruik die inligting in die tabel om 'n lyngrafiek te trek. Dui ook op 
jou grafiek aan die tyd wat die resies begin het asook die tyd wat 
die resies gestop het.  
 
Bereken hoe lank nadat die resies gestop het, dit die melksuur-
konsentrasie van die bloed van die atleet geneem het om na 
normaal terug te keer.  Toon ALLE berekeninge. 
                            

  
(1) 
 
 
(2) 
 
 
 
 
(13) 
 
     
 
(3) 
(19) 

3.2 Bestudeer die diagram van 'n gedeelte van die menslike gaswissellings-

oppervlak en beantwoord die vrae wat volg: 
  

 
 
 
 
 
 
 
 
 

 
                         
 
 
 
 
 
 
 3.2.1 

 
3.2.2 
 
 
3.2.3 
 

Voorsien byskrifte vir dele A en C onderskeidelik. 
 
Maak 'n lys van TWEE kenmerke wat in die bostaande diagram 
sigbaar is wat dit doeltreffend vir gaswisselling by vir mense maak. 
 
Noem EEN belangrike verskil tussen die samestelling van die 
bloed in bloedvat D en bloedvat E. 
 

   (2) 
 
 
  (2) 
 
  
  (2) 

 3.2.4 Bestudeer die onderstaande leesstuk en beantwoord die vrae wat 
volg: 

  

 

 
Emfiseem is 'n siekte wat deur toksiese stowwe in die lug, rook en 
komplikasies as gevolg van brongitis en asma veroorsaak word. 
Emfiseem veroorsaak dat deel B minder gelob raak, hulle 
elastisiteit en 'n gedeelte van hulle bloedtoevoer verloor. Dit 
verminder doeltreffendheid. 
 

Onlangs is 'n groot aantal werkers in 'n fabriek in jou area met 
emfiseem gediagnoseer wat toegeskryf word aan die gevolge van 
toksiese  dampe wat deur die fabriek vrygestel word. 
 

Die munisipaliteit het voorgestel dat die fabriek moet sluit. 
 

 
 (a) 

(b) 
(c) 

Sal jy die sluiting van die fabriek ondersteun? 
Gee 'n rede vir jou antwoord in VRAAG 3.2.4(a). 
Verduidelik hoe die doeltreffendheid van deel B deur 
emfiseem beïnvloed kan word. 

   (1) 
  (2) 
 
  (2) 
(11) 

 
 TOTAAL VRAAG 3:   30 
 
 TOTAAL AFDELING B:   60 

B 

C 

D 

E 

A 

Gedeelte van die menslike gaswissellingsoppervlak 

AFDELING C 
 
VRAAG 4 
 
4.1 'n Leerder het 'n eksperiment uitgevoer om die invloed van die konsentrasie 

van koolstofdioksied op voedselproduksie uit te vind. Die leerder het dieselfde 
aantal boontjiesaailinge in sewe kweekhuise geplant. Die boontjiesaailinge 
was dieselfde ouderdom en grootte. Hulle het ook dieselfde hoeveelheid 
water gekry, in dieselfde soort grond gegroei en is teen dieselfde temperatuur 
gehou. 
 
Die leerder het seker gemaak dat elke kweekhuis 'n verskillende hoeveelheid 
koolstofdioksied in die lug gehad het. Na 30 dae is die boontjiesaailinge 
versamel, gedroog en geweeg.  Die resultate word in die volgende grafiek 
verteenwoordig: 

  

 

  

Grafiek  wat die dro massa van die 
boontjiesaailinge toon wat by verskillende 
koolstofdioksiedkonsentrasies gegroei het

0

 4.1.1 

 
Skryf 'n hipotese vir die leerder se ondersoek.                       (2) 

 
 4.1.2 

 
Identifiseer die volgende: 
 

  
 

 (a) 
(b) 

Afhanklike veranderlike 
Onafhanklike veranderlike 

   (1) 
  (1) 

 

Grafiek van die droë massa van die boontjie-saailinge 
wat in verskillende koolstofdioksiedkonsentrasies 
gegroei het 

D
ro

ë 
m

as
sa

 (k
g)

 4.1.3 

 
 
4.1.4 
 
4.1.5 
 
 
4.1.6 
 
 
4.1.7 
 

By watter koolstofdioksiedkonsentrasie was voedselproduksie die 
beste? 
 
Hoekom het die leerder die droë massa van die plant gemeet? 
 
Vanaf die grafiek, verduidelik die verwantskap tussen die koolstof-
dioksiedkonsentrasie en die droë massa van die boontjiesaailinge.  
 
Verduidelik waarom die resultate van so 'n ondersoek vir die 
gemeenskap van waarde is.    
 
Tegnologies-ontwikkelde lande is in staat om meer voedsel te 
produseer as wat hulle benodig. Stel voor wat met die oortollige 
voedsel wat deur die tegnologies-ontwikkelde lande geproduseer 
word, gedoen moet word. 

  
(2) 

 
(2) 

 
 

(3) 
 
 

(2) 
 
 
 
 

(2) 
(15) 

 
4.2 Lees onderstaande gedeelte en beantwoord die vrae wat volg:   
 
  

'n Gebalanseerde dieet is een wat voldoende hoeveelhede van 
al die noodsaaklike voedselsoorte in regte verhouding bevat. Dit 
is noodsaaklik dat spyskaarte vir maaltye beplan word om 'n 
gebalanseerde dieet daar te stel. 
 
Die volgende lys bevat sommige voedselsoorte wat gebruik kan 
word om 'n gebalanseerde dieet daar te stel indien hulle goed 
gekombineer word en in die regte verhoudings is: 
 
Eiers Melk     Vleis Boontjies  Perskes       Appels 
Brood Rys Mielies Spinasie Kool Lemoene 
       

  

  
 
   4.2.1 

 
 
4.2.2 
 
 
4.2.3 
 
 
 

Skryf die name neer van enige VIER soorte voedsel in die lys wat 
in 'n gebalanseerde spyskaart vir EEN maaltyd ingesluit kan word.
   
Verduidelik kortliks waarom jy die voedselsoorte genoem in 
VRAAG 4.2.1 in jou spyskaart ingesluit het.    
 
Verduidelik waarom daar nie een spesifieke gebalanseerde dieet is  
wat vir almal geskik is nie.      
  
 
 

   
(4) 
 
 
(4) 
 
 
(2) 
(10) 

4.3 Lees die volgende gedeelte in verband met vetsug:   
 
  

VETSUGTIGE MENSE OORWEEG CHIRURGIE 
 
Vetsug is 'n wêreldwye probleem. 'n Persoon word as vetsugtig beskou as 
sy/haar liggaamsmassainseks (LMI) 30 of meer is. LMI is gebaseer op lengte 
en massa/gewig. Iemand wat 1,63 m lank is, is op 79 kg vetsugtig; iemand 
wat 1,83 m lank is, is op 100 kg vetsugtig. 
 
Baie vetsugtige mense kies chirurgie om gewig te verloor. Dokters sê dat 
chirurgie nie oorweeg moet word tensy konvensionele maniere gebruik is om 
gewig te verloor en die persoon ten minste 45 kg oor die ideale gewig is nie. 
 
Daar is drie opsies vir daardie mense wat chirurgie vir vetsugtigheid kies.  Al 
drie opsies het die een of ander newe-effek en is baie duur. 
 
Die eerste een is maagomleiding- (gastriese) chirurgie waar 'n klein sakkie 
van die res van die maag afgekram word en met die dunderm verbind word. 
Mense eet minder omdat die sakkie min voedsel hou en hulle minder kalorieë 
absorbeer omdat 'n groot deel van die dunderm nie gebruik word nie.  
 
Die tweede opsie is die verstelbare maagband, waar 'n ring oor die boonste 
gedeelte van die maag geplaas word en met 'n soutoplossing gevul  word om 
dit op te blaas en die hoeveelheid voedsel wat die maag binnekom en  
deurbeweeg, beperk.  Hierdie metode is omkeerbaar.  
 
Die derde opsie is radikaal – 'n deel van die maag word weggesny. Dit word 
slegs vir uitermatig vetsugtige mense aanbeveel en veroorsaak maksimale 
gewigsverlies maar is die gevaarlikste oplossing. 
 
 
Skryf 'n opstel om jou standpunte te stel oor waarom vetsugtigheid deesdae 
meer voorkom as 20 jaar gelede.  Gee ook jou mening oor die gebruik van 
chirurgie as 'n metode om gewig te verloor, hoe jy jouself kan beskerm om 
vetsugtig te word asook strategieë wat gebruik kan word om vetsugtigheid in 
jou skool te voorkom. 

  

 
 LET WEL: GEEN punte sal toegeken word vir antwoorde wat in die vorm 

van vloeikaarte of diagramme gegee word nie. 
  

(15) 

Die volgende grafiek sal gebruik word om jou opstel te assesseer: 
 

Punte 1 2 3 
Vergelyking van 
vetsug van die 
verlede met die 
hede 

Vergelyking met 
slegs 1 verskil 

Vergelyking met 2 
verskille 

Vergelyking met 3 of meer 
verskille 

Gebruik chirurgie 
(mening met 'n 
rede) 

Slegs mening – 
sonder rede 

Mening met 'n 
onbeduidende/ 
onoortuigende rede 

Mening met 'n goed 
deurdagte/ 
oortuigende rede 

Persoonlike 
strategie om 
vetsug te voorkom 

1 strategie beskryf  2 strategieë beskryf  3 strategieë beskryf 

Skool se strategie 
om vetsug te 
voorkom 

1 - 2 strategieë 
beskryf 

3 strategieë beskryf  4 strategieë beskryf 

Sintese Groot leemtes in 
die logika en vloei 
van die antwoord 

Klein leemtes in die 
logika en vloei van 
die antwoord 

Goed gestruktureer – toon 
insig en begrip van die 
vraag 

 
 TOTAAL VRAAG 5: 

 
TOTAAL AFDELING C: 

 
GROOTTOTAAL: 

  40 
 
 40 
 
150 

 
 

 


